
КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ

Пöрысьлун да вермытöмлун вöсна уджалан пенсияяс босьтысь да Ылі Войвыв районъясын да накöд öткодялöм местаясын олысь пенсионеръяслы Россия Федерация мутасын шойччанінö да бöр туйысь донсö вештöм вылö рöскод компенсируйтан юалöм кузя Россия Федерацияса Федеральнöй Собраниелöн Государственнöй Думаö, Россия Федерацияса Правительство дорö Коми Республикаса Государственнöй Сöветлöн шыöдчöм йылысь

Коми Республикаса Государственнöй Сöвет шуис:

1. Примитны Пöрысьлун да вермытöмлун вöсна уджалан пенсияяс босьтысь да Ылі Войвыв районъясын да накöд öткодялöм местаясын олысь пенсионеръяслы Россия Федерация мутасын шойччанінö да бöр туйысь донсö вештöм вылö рöскод компенсируйтан юалöм кузя Россия Федерацияса Федеральнöй Собраниелöн Государственнöй Думаö, Россия Федерацияса Правительство дорö Коми Республикаса Государственнöй Сöветлысь шыöдчöм (водзö – Шыöдчöм) (содтыссьö).

2.  Ыстыны тайö Шуöмсö да Шыöдчöмсö Россия Федерацияса Федеральнöй Собраниелöн Государственнöй Думаö, Россия Федерацияса Правительстволы.

3. Шыöдчыны Россия Федерацияса субъектъяслöн государственнöй власьт законодательнöй (бöрйöм) органъяс дорö ошкыны тайö Шыöдчöмсö.

4. Тайö Шуöмыс вынсялö сійöс примитан лунсянь.

Коми Республикалöн 

Государственнöй Сöветса

Веськöдлысь                                                                     М.Д. Истиховская

Сыктывкар

2008 вося февраль 21 лун

IV-3/30 №
Коми Республикаса

Государственнöй Сöветлöн

2008 во февраль 21 лунся IV-3/30 №-а

Шуöм дорö
содтöд

Пöрысьлун да вермытöмлун вöсна уджалан пенсияяс босьтысь да Ылі Войвыв районъясын да накöд öткодялöм местаясын олысь пенсионеръяслы Россия Федерация мутасын шойччанінö да бöр туйысь донсö вештöм вылö рöскод компенсируйтан юалöм кузя Россия Федерацияса Федеральнöй Собраниелöн Государственнöй Думаö, Россия Федерацияса Правительство дорö Коми Республикаса Государственнöй Сöветлöн
ШЫÖДЧÖМ

Коми Республикалöн Государственнöй Сöветса депутатъясöс майшöдлö пöрысьлун да вермытöмлун вöсна уджалан пенсия босьтысь да Ылі Войвыв районъясын ла накöд öткодялöм местаясын олысь пенсионеръяслöн олöмыс.

"Ылі Войвыв районъясын да накöд öткодялöм местаясын уджалысь да олысь йöзлы государственнöй гарантияяс да компенсацияяс йылысь" Россия Федерацияса 1993 во февраль 19 лунся 4520-1 №-а Оланпаслöн 34 статья серти пенсионеръяслöн эм право кык вонас öтчыдысь Россия Федерация мутасын шойччанінö да бöр туйысь донсö мынтöм вылö рöскод компенсируйтöм вылö Россия Федерацияса Правительствоöн индöм пöрадок серти, мында да условиеяс вылын.
Коми Республикалöн Государственнöй Сöветса депутатъяслöн видзöдлас серти "Ылі Войвыв районъясын да накöд öткодялöм местаясын уджалысь да олысь йöзлы государственнöй гарантияяс да компенсацияяс йылысь" Россия Федерацияса Оланпас да сійöс олöмö пöртöм могысь "Пöрысьлун да вермытöмлун вöсна уджалан пенсияяс босьтысь да Ылі Войвыв районъясын да накöд öткодялöм местаясын олысь пенсионеръяслы Россия Федерация мутасын шойччанінö да бöр туйысь донсö вештöм вылö рöскод компенсируйтан правилöяс вынсьöдöм йылысь" Россия Федерацияса Правительстволöн 2005 во апрель 1 лунся 176 №-а примитöм шуöм (текстын водзö – Правилöяс) дзескöдöны пенсионеръяслысь шойччöм вылö правосö.
Öнія Правилöяснас вöдитчöны конституционно-правовöй вежöртассö тöд вылын кутöмöн, мый гöгöрвосьö Россия Федерацияса Оланподув Ёрдлöн 2006 во февраль 2 лунся 38-О №-а кывкöртöдöн, мый серти öнія кад вылö сідзжö компенсируйтсьö ас кежысь шойччанінö мунан туй рöскод, но сэк, кор тайö шойччан местаын эмöсь пенсионерлысь олöмсö (вöлан кодколастсö) эскöдöмъяс.
Россия Федерацияса йöзлысь дзоньвидзалун видзан да налы отсöг сетан министерстволöн официальнöй гöгöрвоöдöм серти (2006 во май 19 лунся 1389-19 №-а письмö) татшöм эскöдöмъясöн вермасны лоны документъяс, сы лыдын: бурöдчанінын (шойччанінын) лоöм (вöлöм) йылысь справкаяс, кутшöмъясöс сетöны шöринъяс, клиникаяс, больничаяс, туристическöй да экскурсионнöй путёвкаяс, вöлан места серти пасйöм йылысь эскöдан гижöд да мукöд. Документъяслöн тайö лыддьöгыс лоö ылöсас. 

Сы вöсна, мый Россия Федерацияса йöзлысь дзоньвидзалун видзан да налы отсöг сетан министерстволöн тайö письмöас индöм да лöсялана компенсация вылö право сетысь документъяс босьтігöн пенсионеръяслöн лоöны сьöкыдлунъяс, граждана шыöдчöны ёрд органъясö искöвöй шыöдчöмъясöн.
Коми Республикаын тайö юалöмыс ёрдын решайтчö пенсионеръяс дор. Сідз, шуам, 2006-сянь 2007 воöдз кадколастö ёрд решениеяс кузя компенсация босьтысьяслöн лыдыс вöлі 2038 морт, а босьтöм компенсациялöн став мындаыс лои 5085,6 сюрс шайт. Татшöм решениеяссö примитöм вылö подувнас ёнджыкасö вöліны пенсионерлöн ветлан-мунан документъяс.
Россия Федерацияса йöзлысь дзоньвидзалун видзан да налы отсöг сетан министерстволöн гöгöрвоöдöмъясын пасйыссьö, мый Россия Федерацияса пенсионнöй фондлöн мутас органъяслы колö примитны тырвыйö став мерасö, медым пенсионеръяслы Россия Федерация мутасын шойччанінö да бöр туйысь донсö мынтöм вылö рöскод компенсируйтöм вылö öткажитан решениеяссö чинтыны медся этша лыдöдз, Россия Федерацияса гражданалы компенсация босьтöмсö не сьöктöдны.

Та кындзи, выльысь колö видлавны Россия Федерацияса 1993 во февраль 19 лунся 4520-1 №-а Оланпаслöн 34 статьяын индöм нормаяссö, кöні индöма, мый туйыс компенсируйтсьö сэк, кор шойччанінö туйыс лоö Россия Федерация мутасын. Тайö компенсация нормасö стöча гöгöрвоöдöм серти компенсируйтсьö сöмын Россия Федерация мутасын лоысь шойччанінса туйыс.
Тайö гöгöрвоöдöмыс лоö подулöн, медым Коми Республикаса граждана шыöдчисны ёрдъясö, да правоöн вöдитчöмыс петкöдліс, мый ёрдъяс примитöны сэтшöм позиция, медым компенсируйтны туй донсö Россия Федерация мутасын (Россиялöн суйöрöдз) сы вылö видзöдтöг, Россия Федерацияын либö сы сайын шойччис пенсионер.
Гражданаöс майшöдлöны сідзжö Правилöяслöн 10 пунктын вынсьöдöм нормаяс, мый серти шойччанінö да бöр туйысь донсö вештöм вылö збыль рöскодыс компенсируйтсьö кöрт туй транспортöн пассажирскöй поездса плацкартнöй вагонын туй донысь оз унджык мында. Та дырйи пассажирскöй поездса плацкартнöй вагонын туй дон йылысь справкаыс мынтысяна, мый лоö пенсионерлы содтöд рöскодöн (гражданалы справка доныс оз компенсируйтсьы, кыдзи оз компенсируйтсьы и вольпась кöлуй вылö рöскод).
Сэтшöмтор тöд вылö босьтöмöн, мый мукöд маршрут вылын абуöсь пассажирскöй поездъясыс (сöмын скорöй либö фирменнöй скорöй), "Российскöй кöрт туйяс" ВАК-лöн филиалъясса пассажирскöй дирекцияяс оз пыр сетны лöсялана тарифъясöн вöдитчöм йылысь справкаяс, колö выльысь видлавны тайö нормаяссö.
Пасъям, мый Россия Федерацияса субъектъяслöн государственнöй власьт органъяс эз нин öтчыдысь шыöдчывны Россия Федерацияса Правительствоö корöмöн пыртны öнія Правилöясö лöсялана вежсьöмъяс. Сы лыдын 2005 воын Коми Республикаса Государственнöй Сöветöн вöлі примитöма татшöм Шыöдчöм (Коми Республикаса Государственнöй Сöветлöн 2005 во сентябр 22 лунся ІІІ-7/7 №-а шуöм).

Вылынджык гижöм подув вылын Коми Республикаса Государственнöй Сöвет шыöдчö Россия Федерацияса Федеральнöй Собраниелöн Государственнöй Думаö, Россия Федерацияса Правительство дорö корöмöн:

1. Пыртны "Ылі Войвыв районъясын да накöд öткодялöм местаясын уджалысь да олысь йöзлы государственнöй гарантияяс да компенсацияяс йылысь" Россия Федерацияса 1993 во февраль 19 лунся 4520-1 №-а Оланпаслöн 34 статьяö вежсьöмъяс Россия Федерация мутасын быд шойччан местаö туйысь вештöм вылö рöскод компенсируйтöм вылö пенсионеръяслы право вынсьöдöмын.

2. Пыртны "Пöрысьлун да вермытöмлун вöсна уджалан пенсияяс босьтысь да Ылі Войвыв районъясын да накöд öткодялöм местаясын олысь пенсионеръяслы Россия Федерация мутасын шойччанінö да бöр туйысь донсö вештöм вылö рöскод компенсируйтан правилöяс вынсьöдöм йылысь" Россия Федерацияса Правительстволöн 2005 во апрель 1 лунся 176 №-а шуöмö вежсьöмъяс:

индыны тайö компенсация мынтöм вылö подулöн сöмын мунан-ветлан документъяс;
вежны кöрт туй транспортлысь сикассö, кöні компенсируйтсьö туй доныс, скорöй поездлöн купейнöй вагон вылö.
вудж. Исакова

6 891 пас

